
Ֆինանսական հաշվետվություններ 

Անկախ աուդիտորի եզրակացություն 

«Դալան Թեքնոլոջիս» ՍՊԸ 

«Դալան Թեքնոլոջիս» ՍՊԸ-ի մասնակիցներին 

Կարծիք 

Մենք աուդիտի ենք ենթարկել «Դալան Թեքնոլոջիս» ՍՊԸ-ի (Ընկերություն) ֆինանսական 
հաշվետվությունները, որոնք ներառում են 2023թ. դեկտեմբերի 31-ի, 2022թ. դեկտեմբերի 31-ի 
և 2021թ. դեկտեմբերի 31-ի դրությամբ ֆինանսական վիճակի մասին հաշվետվությունը, 
ինչպես նաև այդ ամսաթվերին ավարտված տարվա շահույթի կամ վնասի և այլ 
համապարփակ ֆինանսական արդյունքի մասին հաշվետվությունը, սեփական 
կապիտալում փոփոխությունների մասին հաշվետվությունը և դրամական միջոցների 
հոսքերի մասին հաշվետվությունը, ինչպես նաև ֆինանսական հաշվետվություններին կից 
ծանոթագրությունները, ներառյալ հաշվապահական հաշվառման քաղաքականության 
էական մասերի վերաբերյալ համառոտագիրը: 

Մեր կարծիքով` կից ֆինանսական հաշվետվությունները տալիս են Ընկերության` 2023թ. 
դեկտեմբերի 31-ի, 2022թ. դեկտեմբերի 31-ի և 2021թ. դեկտեմբերի 31-ի դրությամբ 
ֆինանսական վիճակի և նույն ամսաթվին ավարտված տարվա ֆինանսական արդյունքների 
ու դրամական հոսքերի ճշմարիտ և իրական պատկերը՝ համաձայն Ֆինանսական 
հաշվետվությունների միջազգային ստանդարտների (ՖՀՄՍ-ներ): 

Կարծիքի հիմք 

Մենք աուդիտն անցկացրել ենք աուդիտի միջազգային ստանդարտներին (ԱՄՍ-ներ) 
համապատասխան: Այդ ստանդարտներից բխող մեր պատասխանատվությունը լրացուցիչ 
նկարագրված է մեր եզրակացության՝ «Աուդիտորի պատասխանատվությունը ֆինանսական 
հաշվետվությունների աուդիտի համար» բաժնում: Մենք անկախ ենք Ընկերությունից` 
համաձայն Հաշվապահների էթիկայի միջազգային ստանդարտների խորհրդի կողմից 
հրապարակված «Պրոֆեսիոնալ հաշվապահի էթիկայի կանոնագրքի» (ՀԷՄՍԽ կանոնագիրք) 
և էթիկայի համապատասխան պահանջների, որոնք կիրառելի են ֆինանսական 
հաշվետվությունների մեր աուդիտի նկատմամբ Հայաստանի Հանրապետությունում, և 
կատարել ենք էթիկայի գծով մեր այլ պարտականությունները՝ էթիկայի նշված պահանջների 
համաձայն։ Մենք համոզված ենք, որ մեր կողմից ձեռք բերված աուդիտորական 
ապացույցները բավարար և համապատասխան հիմք են հանդիսանում մեր կարծիքն 
արտահայտելու համար։ 

Անկախ աուդիտորի 
եզրակացություն 

Այլ հանգամանքներ 

Ընկերության 2020թ. դեկտեմբերի 31-ին ավարտված տարվա ֆինանսական 
հաշվետվություններն աուդիտի չեն ենթարկվել: 

Ղեկավարության և կառավարման օղակներում գտնվող անձանց  
պատասխանատվությունը ֆինանսական հաշվետվությունների համար 

Ղեկավարությունը պատասխանատու է ՖՀՄՍ-ների համաձայն ֆինանսական 
հաշվետվությունների պատրաստման և ճշմարիտ ներկայացման և այնպիսի ներքին 
հսկողության համար, որն ըստ ղեկավարության, անհրաժեշտ է խարդախության կամ սխալի 
հետևանքով էական խեղաթյուրումներից զերծ ֆինանսական հաշվետվությունների 
պատրաստումն ապահովելու համար: 

Ֆինանսական հաշվետվությունները պատրաստելիս ղեկավարությունը պատասխանատու է 
Ընկերության՝ անընդհատ գործելու կարողությունը գնահատելու համար, համապատասխան 
դեպքերում անընդհատության հետ կապված հարցերը բացահայտելու և Ընկերության 
գործունեության անընդհատության ենթադրության հիման վրա հաշվետվությունները 
պատրաստելու համար, բացառությամբ այն դեպքերի, երբ ղեկավարությունը մտադիր է 
լուծարել Ընկերությունը, ընդհատել դրա գործունեությունը կամ, երբ չունի այդպես 
չվարվելու որևէ իրատեսական այլընտրանք։   

Կառավարման օղակներում գտնվող անձիք պատասխանատու են Ընկերության 
ֆինանսական հաշվետվողականության գործընթացի վերահսկման համար:   

Աուդիտորի պատասխանատվությունը ֆինանսական հաշվետվությունների աուդիտի 
համար  

Մեր նպատակն է ձեռք բերել ողջամիտ հավաստիացում առ այն, որ ֆինանսական 
հաշվետվությունները բոլոր էական առումներով զերծ են էական խեղաթյուրումներից՝ 
անկախ դրանց՝ խարդախության կամ սխալի հետևանքով առաջացման հանգամանքից, և 
ներկայացնել մեր կարծիքը ներառող աուդիտորական եզրակացություն։ Ողջամիտ 
հավաստիացումը բարձր մակարդակի հավաստիացում է, բայց այն չի երաշխավորում, որ 
ԱՄՍ-ներին համապատասխան իրականացված աուդիտը միշտ կհայտնաբերի էական 
խեղաթյուրումը, երբ այն առկա է: Խեղաթյուրումները կարող են առաջանալ խարդախության 
կամ սխալի արդյունքում և համարվում են էական, երբ խելամտորեն կարող է ակնկալվել, որ 
դրանք առանձին կամ միասին վերցրած կազդեն օգտագործողների՝ այդ ֆինանսական 
հաշվետվությունների հիման վրա կայացվող տնտեսական որոշումների վրա: 

Որպես ԱՄՍ-ներին համապատասխան աուդիտի մաս, աուդիտի ողջ ընթացքում մենք 
կիրառում ենք մասնագիտական դատողություն և պահպանում ենք մասնագիտական 
կասկածամտություն: Ի լրումն՝ 

• Որոշակիացնում և գնահատում ենք խարդախության կամ սխալի հետևանքով
ֆինանսական հաշվետվությունների էական խեղաթյուրման ռիսկերը, նախագծում և
իրականացնում ենք աուդիտորական ընթացակարգեր՝ այդ ռիսկերին արձագանքելու
նպատակով, և ձեռք ենք բերում աուդիտորական ապացույցներ, որոնք բավարար ու
համապատասխան հիմք են հանդիսանում մեր կարծիքի համար: Խարդախության
պատճառով առաջացած էական խեղաթյուրման չհայտնաբերման ռիսկն ավելի բարձր է,
քան սխալի հետևանքով էական խեղաթյուրման չհայտնաբերման ռիսկը, քանի որ
խարդախությունը կարող է ներառել հանցավոր համաձայնություն, զեղծարարություն,

Հազար դրամ 

Ծանոթ. 

2023թ. 
դեկտեմբերի 

31-ի
դրությամբ 

2022թ. 
դեկտեմբեր

ի 31-ի 
դրությամբ 

2021թ. 
դեկտեմբեր

ի 31-ի 
դրությամբ 

2020թ. 
դեկտեմբեր

ի 31-ի 
դրությամբ 

Ակտիվներ 

Ոչ ընթացիկ ակտիվներ 
Հիմնական միջոցներ 4 762,031 - - - 
Ներդրումային գույք 5 3,065,063 - - - 
Ոչ ընթացիկ կանխավճարներ 6 130,560 - - - 
Տրամադրված փոխառություններ 

կապակցված կողմերին - - 2,995 3,400 
Հետաձգված հարկային ակտիվներ 7 13,025 1,496 - - 

3,970,679 1,496 2,995 3,400 

Ընթացիկ ակտիվներ 
Պաշարներ 8 7,235,867 21 - - 
Ընթացիկ կանխավճարներ  9 273,512 8,806 2,586 2,586 
Տրամադրված փոխառություններ 

կապակցված կողմերին - 8,185 - - 
Մնացորդներ բանկերում 316,707 17,934 8,960 8,960 

7,826,086 34,946 11,546 11,546 

Ընդամենը ակտիվներ 11,796,765 36,442 14,541 14,946 

Ֆինանսական վիճակի մասին 
հաշվետվություն 



= 

l,phmhuml)_mh tl_lillml)_p tfmuph 

lpwgm.gp~ qwuipmw1 12,960 12,960 

"4:m.mwqll_wo Ulpq]Ill.Up (67,513) (27,725) (459) (54) 

7,261,627 235 14,541 14,946 

Հազար դրամ 

Ծանոթ. 

2023թ. 
դեկտեմբերի 

31-ին
ավարտված 

տարի 

2022թ. 
դեկտեմբերի 

31-ին
ավարտված 

տարի 

2021թ. 
դեկտեմբեր

ի 31-ին 
ավարտված 

տարի 

2020թ. 
դեկտեմբեր

ի 31-ին 
ավարտվա

ծ տարի 

Հատուցում աշխատակիցներին (22,344) (645) - - 
Մարքեթինգային ծախսեր  (9,047) (7,505) - - 
Ներկայացուցչական ծասխեր  (5,892) (18,418) - - 
Այլ ծախսեր 14 (40,742) (1,000) - (54)

Գործառնական 
գործունեությունից վնաս (78,025) (27,568) - - 

Տոկոսային եկամուտ 4,834 320 - - 
Տոկոսային ծախսեր - (1,511) (405) -
Փոխարժեքային 

տարբերությունից 
օգուտ/(վնաս), զուտ 15 21,874 (3) - - 

Վնաս մինչև հարկերը (51,317) (28,762) (405) (54)

Շահութահարկի գծով 
փոխհատուցում 16 11,529 1,496 - - 

Տարվա վնաս (39,788) (27,266) (405) (54)

Այլ համապարփակ 
ֆինանսական արդյունք - - - - 

Ընդամենը տարվա 
համապարփակ ֆինանսական 
արդյունք (39,788) (27,266) (405) (54)

Շահույթի կամ վնասի և այլ համապարփակ ֆինանսական արդյունքի մասին հաշվետվությունը պետք է 
ընթերցվի այս ֆինանսական հաշվետվությունների բաղկացուցիչ մասը կազմող 12-ից մինչև 34-րդ էջերում 
ներկայացված կից ծանոթագրությունների հետ մեկտեղ։ 

Շահույթի կամ վնասի և այլ համապարփակ 
ֆինանսական արդյունքի մասին 
հաշվետվություն 

Հազար դրամ  Կանոնադր
ական 

կապիտալ  
Լրացուցիչ 
կապիտալ  

Կուտակված 
արդյունք   Ընդամենը 

2021թ. հունվարի 1-ի դրությամբ   15,000  -  (54)  14,946 
Տարվա վնաս  -  -  (405)  (405) 

Ընդամենը տարվա համապարփակ 
ֆինանսական արդյունք 

 
-  -  (405)  (405) 

2021թ. դեկտեմբերի 31-ի դրությամբ  15,000  -  (459)  14,541 

         
Տարվա վնաս  -  -  (27,266)  (27,266) 

Ընդամենը տարվա համապարփակ 
ֆինանսական արդյունք 

 
-  -  (27,266)  (27,266) 

         
Լրացուցիչ կապիտալով համալրում   -  12,960  -  12,960 

Ընդամենը  գործարքներ 
սեփականատերերի հետ 

 
-  12,960  -  12,960 

2022թ. դեկտեմբերի 31-ի դրությամբ  15,000  12,960  (27,725)  235 

         
Տարվա վնաս  -  -  (39,788)  (39,788) 

Ընդամենը տարվա համապարփակ 
ֆինանսական արդյունք 

 
-  -  (39,788)  (39,788) 

         
Կապիտալի համալրում  7,301,180  -  -  7,301,180 

Ընդամենը  գործարքներ 
սեփականատերերի հետ 

 
7,301,180  -  -  7,301,180 

2023թ. դեկտեմբերի 31-ի դրությամբ  7,316,180  12,960  (67,513)  7,261,627 

 

 

 

 

 

 

 

Սեփական կապիտալում փոփոխությունների մասին հաշվետվությունը պետք է ընթերցվի այս 
ֆինանսական հաշվետվությունների բաղկացուցիչ մասը կազմող 12-ից մինչև 34-րդ էջերում ներկայացված 
կից ծանոթագրությունների հետ մեկտեղ։ 

Սեփական կապիտալում 
փոփոխությունների մասին 
հաշվետվություն 

Հազար դրամ 2023թ. 
դեկտեմբերի 

31-ին 
ավարտված 

տարի 

 2022թ. 
դեկտեմբերի 

31-ին 
ավարտված 

տարի  

2021թ. 
դեկտեմբերի 

31-ին 
ավարտված 

տարի 

 2020թ. 
դեկտեմբերի 

31-ին 
ավարտված 

տարի 

 
Գործառնական գործունեությունից դրամական միջոցների հոսքեր   

  

Հաճախորդներից ստացված գումարներ 1,669,723  15,680  -  - 
Հաճախորդներին վերադարձված 

նախավճարներ  (26,180)  -  - 
 

- 
Պաշարների ձեռքբերման համար 

վճարված դրամական միջոցներ*  (2,859,983)  -  - 
 

- 
Փոխհատուցված ԱԱՀ  489,733  -  -  - 
Վճարումներ աշխատակիցներին  (16,274)  (434)  -  - 
Վճարված հարկեր և այլ պարտադիր 

վճարներ (16,798)  (171)  - 
 

- 
Բանկային ծախսեր  (18,749)  -  -  - 
Բանկային հաշիվների վրա ստացված 

տոկոսային եկամուտ  4,495  -  - 
 

- 
Մատակարարներին վճարված 

դրամական միջոցներ   (1,218)  (33,066)  - 
                    

(2,640) 

Գործառնական գործունեության համար 
օգտագործված զուտ դրամական 
միջոցներ 

              
(775,251)  (17,991)  - 

 
                   

(2,640) 

        
Ներդրումային գործունեությունից դրամական միջոցների հոսքեր     
Ներդրումային գույքի ձեռքբերման 

համար վճարված դրամական 
միջոցներ*  (1,225,707)  -  - 

 

- 
Բաժնետոմսերի ձեռքբերման համար 

կանխավճար (130,560)  -   
 

- 
Տրամադրված վարկեր  -  (5,125)  -               (3,400) 

Ներդրումային գործունեության համար 
օգտագործված զուտ դրամական 
միջոցներ (1,356,267)  (5,125)  - 

 
                   

(3,400) 

 
*Կառուցվող անշարժ գույքի համար ընդհանուր վճարները բաշխվել են պաշարների և ներդրումային գույքի միջև (տես՝ ծանոթ. 17.1) 

Դրամական միջոցների հոսքերի մասին 
հաշվետվություն  

Հազար դրամ 2023թ. 
դեկտեմբերի 

31-ին 
ավարտված 

տարի 

 2022թ. 
դեկտեմբերի 

31-ին 
ավարտված 

տարի  

2021թ. 
դեկտեմբերի 

31-ին 
ավարտված 

տարի 

 2020թ. 
դեկտեմբերի 

31-ին 
ավարտված 

տարի 

 
Ֆինանսավորման գործունեությունից դրամական միջոցների հոսքեր   

  

Կապիտալի համալրում   -  -  -  15,000 
Վարկերից և փոխառություններից 

մուտքեր   2,571,142  32,090  - 
 

- 
Վարկերի և փոխառությունների 

մարում (139,715)  -  - 
 

- 
Վճարված տոկոսներ  (25,792)  -  -  - 

Ֆինանսավորման 
գործունեությունից ստացված զուտ 
դրամական միջոցներ 2,405,635  32,090  - 

 

15,000 

        
Բանկերում մնացորդների զուտ աճ 274,117  8,974  -  8,960 
Արտարժույթի փոխարժեքի 

ազդեցությունը դրամական 
միջոցների վրա 24,656  -  -  - 

Բանկերում մնացորդներ տարվա 
սկզբում 17,934  8,960  8,960  - 

Բանկերում մնացորդներ տարվա 
վերջում 316,707  17,934  8,960  8,960 

 

 

 

 

 

 

 

 

 

 

Դրամական միջոցների հոսքերի մասին հաշվետվությունը պետք է ընթերցվի այս ֆինանսական 
հաշվետվությունների բաղկացուցիչ մասը կազմող 12-ից մինչև 34-րդ էջերում ներկայացված կից 
ծանոթագրությունների հետ մեկտեղ։ 

Դրամական միջոցների հոսքերի մասին 
հաշվետվություն (շարունակություն) 

1 Գործառնությունների բնույթը և ընդհանուր տեղեկատվություն 
«Դալան Թեքնոլոջիս» սահմանափակ պատասխանատվությամբ ընկերությունը 
(Ընկերություն) ստեղծվել է «Դալան Թեքնոլոջիս»  փակ բաժնետիրական ընկերության  
(գրանցված ՀՀ ԱՆ իրավաբանական անձանց պետական ռեգիստրի կողմից 23.09.2020թ-ին, 
գրանցման N 286.120.1147685, ՀՎՀՀ՝ 02832033) վերակազմավորման արդյունքում և 
հանդիսանում է նրա իրավահաջորդը 21.04.2023թ-ից:            

Ընկերությունը զբաղվում է «Դալան Տեխնոպարկ» բազմաֆունկցիոնալ բիզնես համալիր 
շենքի (գույք) կառուցմամբ: 

«Դալան Տեխնոպարկ»-ը բազմաֆունկցիոնալ բիզնես համալիր է, որը տեղակայված է 
Հայաստանում՝ Երևան, Ծիծեռնակաբերդի խճուղի 9/1 և 9/2 հասցեում: Այն առաջարկելու է 
աշխատանքային ընդարձակ տարածքներ, տեխնոլոգիական և էներգախնայող լուծումներ` 
էներգիայի ընդհանուր հզորության 40%-ի վերաօգտագործման հնարավորությամբ, գույքի 
կառավարման ծառայություններ, գրասենյակային աշխատակիցների բարօրության վրա 
կենտրոնացում, ինչպես նաև ժամանակակից ՝  մասնավորապես ՏՏ 
արտադրանքի/ծառայությունների վրա կենտրոնացած բիզնեսի զանազան կարիքները 
բավարարող ծառայությունների և հարմարությունների համապարփակ փաթեթ: 
Շահագործվող տարածքների ընդհանուր մակերեսը 139,309.3 քմ է, օգտագործման ենթակա 
ընդհանուր տարածքների մակերեսը մոտավորապես 90,000 քմ: Նախատեսվում է, որ այն 
կունենա 22 հարկ, 6-հարկանի ստորգետնյա ավտոկայանատեղիով, մարզասրահով և 
լողավազանով, սննդի կետերով, առևտրային և գրասենյակային տարածքներով, 
միջոցառումների և կոնֆերանս սրահներով:  

«Դալան Տեխնոպարկ»-ի առաքելության հիմնական ուղղություններն են.  

- դինամիկ բիզնես միջավայրի ստեղծում, որը կմիավորի Հայաստանում ՏՏ ոլորտի 
մասնագետներին, և  

- տարածաշրջանում միջազգային ստանդարտներին համապատասխան բիզնես պարկի 
ստեղծում՝ դեպի համալիր և Հայաստան ՏՏ ոլորտի միջազգային ընկերություններին և 
բիզնեսներին գրավելու համար:  

«Դալան Տեխնոպարկ»-ի բնութագրչներն են՝  

- LEED վկայական – v4 for BD+C: Core and Shell;      

- Երկրի մայրաքաղաքի ամենամեծ շենքը և տարածքով, և ծավալով (110 մ բարձրություն, 
շինարարության ընդհանուր մակերեսը 154,474 քմ և 25,027 քմ հողատարածք);  

- 35,000 քմ գրասենյակային տարածքից 3,000 գրասենյակ, (BOMA ստանդարտներ), 
առևտրային տարածք՝ 32,500 քմ, 22 հարկ (16 վերգետնյա, 6 ստորգետնյա), տանիքում 
ուղղաթիռի հարթակ, միջոցառումների սրահներ և սպորտային տարածքներ;  

- Գտնվում է քաղաքի կենտրոնից 7-10 րոպե հեռավորության վրա, ՀՀ կառավարության 
հետ համատեղ համագործակցությամբ կառուցվող ճանապարհներով, որոնք տանում են 
դեպի համալիր;  

- Վերջնական հանձնում՝ մոտավորապես 2026թ. նոյեմբեր: 

Ֆինանսական հաշվետվություններին կից 
ծանոթագրություններ 

«Դալան Տեխնոպարկ»-ն այս ձեռնարկման մեջ առաջնահերթություն է տալիս տեղական 
համայնքի մասնագիտական ինտեգրմանը և Հայաստանի տնտեսության կայուն խթանմանը: 
Քանի որ Հայաստանը համարվում է Եվրասիայի Սիլիկոնային հովիտը, այն և տեղական 
տեխնոլոգիական մասնագետներին կգրավի, և կբարձրացնի երկրի համբավը՝ որպես գլոբալ 
տեխնոլոգիական արդյունաբերության զգալի և նյութական ներդրողի:  

Շենքերի համալիրը ներառում է գրասենյակային տարածքներ, որոնց օգտագործման 
բանաձևը համապատասխանում է BOMA ANSI/BOMA Z65.5-2021 ստանդարտին։ Այս 
ստանդարտը կենտրոնանում է շենքային համալիրում առկա ընդհանուր աշխատանքային 
տարածքում մեկ աշխատակցի տարածքի ընդհանուր օգտագործման վրա: Հետևաբար 
Դալան տեխնոպարկի աշխատակիցների սահմանաչափը 3,000 է: Ավելին, այս ստանդարտը 
կենտրոնանում է նաև գրասենյակային տարածքների չափանիշների վրա, ինչպիսիք են 
առաստաղի բարձրությունը, ջրամատակարարումը, կոյուղու համակարգը, էներգիայի 
ելքերը մեկ սեղանի և մեկ քմ համար, անլար և մալուխային կապի բազմաթիվ աղբյուրների 
առկայությունը, հրդեհային անվտանգության և հրդեհաշիջման համակարգերը, որոնք 
նախատեսված են ցանկացած գրասենյակում նստելու պլանին և աշխատողների ընդհանուր 
թվին համապատասխանելու համար:   

Կառուցապատման ծրագրի կառավարումը հանձնվել է «Իսթեյթ Ինվեսթմենթ ընդ 
Դիվելոփմենթ» ՍՊԸ-ին (կապակցված կողմ):  

Շենքի հիմնակմախքի շինարարական աշխատանքներն իրականացնում է «Դ և Ս 
Քոնսթրաքշն» ՍՊԸ-ն: 

2023թ. դեկտեմբերի 31-ի դրությամբ իրականացվել են շինարարական հրապարակի 
կազմակերպման, հոսանքագծերի և ջրագծերի անցկացման, հողային և շենքի հիմնակմախքի 
կառուցման որոշակի աշխատանքներ:  

Ֆինանսական հաշվետվությունների հաստատման ամսաթվի դրությամբ շարունակվել են 
բետոնային և այլ աշխատանքները և շենքի հիմնակմախքի կառուցման աշխատանքների 
մոտավորապես 30%-ն իրականացվել է:   

Ընկերության աշխատակիցների միջին թվաքանակը 2023թ. կազմել է 3 մարդ (2022թ.՝ 3 
մարդ): 

Ընկերության գրանցման հասցեն է՝ Երևան, Վ. Սարգսյան 10, 108 տարածք: 

Գործարար միջավայր  

Հայաստանի Հանրապետության (ՀՀ) տնտեսությունը ցուցաբերում է զարգացող շուկաներին 
բնորոշ որոշակի հատկանիշներ: Իրավական, հարկային և օրենսդրական դաշտը 
շարունակում է զարգանալ և ենթարկվել հաճախակի փոփոխությունների, ինչպես նաև 
կարող է ունենալ տարաբնույթ մեկնաբանումներ: ՀՀ տնտեսական միջավայրի վրա էական 
ազդեցություն ունի Ռուսաստանի Դաշնությունում գործարար ակտիվության մակարդակը, և 
Ռուսաստանի Դաշնությունից դեպի ՀՀ տեղի են ունենում դրամական միջոցների զգալի 
հոսքեր: Հետևաբար, տարածաշրջանում պահպանվող քաղաքական լարվածությունը, 
միջազգային պատժամիջոցները, արժեթղթերի շուկայի անկայունությունը և Ռուսաստանի 
Դաշնության առջև ծառացած այլ ռիսկերը կարող են ազդել ՀՀ ֆինանսական և կորպորատիվ 
ոլորտների վրա:  

2023թ. ընթացքում ՀՀ տնտեսությունը ընդլայնվում էր նկատելի տեմպով, թեև չափավոր՝ 
նախորդ տարիների համեմատ: 2023թ. ընթացքում ՀՀ Կենտրոնական բանկը պահպանել է 
դրամավարկային քաղաքականության տոկոսադրույքի նվազեցման իր ուղղությունը, քանի 
որ գնաճային ճմշումները նվազել են՝ անգամ արձանագրելով գնանկում տարվա ընթացքում: 

Ներկայիս տնտեսական իրավիճակի հետագա հետևանքները և վերը թվարկած 
միջոցառումները դժվար է կանխատեսել, սույն ֆինանսական հաշվետվությունները չեն 
արտացոլում վերոգրյալի ապագա հավանական ազդեցությունը Ընկերության 
գործառնությունների վրա: 

2 Պատրաստման հիմքերը 

2.1 Համապատասխանություն  
Ֆինանսական հաշվետվությունները պատրաստվել են Ֆինանսական հաշվետվությունների 
միջազգային ստանդարտների (ՖՀՄՍ) համաձայն, ինչպես հրապարակվել է 
Հաշվապահական հաշվառման միջազգային ստանդարտների խորհրդի (ՀՀՄՍԽ) կողմից: 
Հաշվետվությունները պատրաստվել են՝ հիմնվելով այն գնահատման վրա, որ 
Ընկերությունն իր գործունեությունն իրականացնում է անընդհատության սկզբունքից 
ելնելով։ 

Ընկերությունը որոշել է չներկայացնել համադրելի տարիների ծանոթագրությունները, 
որտեղ գումարային արտահայտությունները բացակայում են: 

2.2 Չափման հիմքեր 
Ֆինանսական հաշվետվությունները պատրաստվել են հաշվեգրման սկզբունքով և 
սկզբնական արժեքի մեթոդով, բացառությամբ որոշ ֆինանսական գործիքների, որոնք 
ներկայացված են ապագա դրամական հոսքերի ներկա զեղչված արժեքով: 

2.3 Գործառնական և ներկայացման արժույթ 
Հայաստանի Հանրապետության ազգային արժույթը հայկական դրամն է (դրամ), որն էլ 
հանդիսանում է Ընկերության գործառնական արժույթը, քանի որ այն լավագույնս 
արտացոլում է ֆինանսական հաշվետվությունների հիմքում ընկած իրադարձությունների և 
Ընկերության գործարքների տնտեսական բովանդակությունը: 

Սույն ֆինանսական հաշվետվությունները ներկայացված են հայկական դրամով, քանի որ, 
ղեկավարության համոզմամբ, այս արժույթն առավել օգտակար է Ընկերության 
ֆինանսական հաշվետվություններն օգտագործողների համար: Դրամով ներկայացված 
ամբողջ ֆինանսական տեղեկատվությունը կլորացված է մինչև մոտակա հազար միավորը: 

2.4 Գնահատումների և դատողությունների կիրառում 
ՖՀՄՍ-ներին համապատասխան ֆինանսական հաշվետվությունների պատրաստումը 
պահանջում է, որ Ընկերության ղեկավարությունը կարևոր գնահատումներ և 
ենթադրություններ կատարի, որոնք ազդեցություն են գործում ֆինանսական 
հաշվետվությունների ամսաթվի դրությամբ ակտիվների և պարտավորությունների 
գումարների, ինչպես նաև հաշվետու տարվա եկամուտների և ծախսերի գումարների վրա: 
Առավել մեծ դատողություն պահանջող և բարդություն ներկայացնող էական ոլորտները, 
կամ այն ոլորտները, որտեղ ենթադրություններն ու գնահատումներն էական են 
ֆինանսական հաշվետվությունների համար, բացահայտված են ֆինանսական 
հաշվետվություններին կից ծանոթագրություն 17-ում: Չնայած ենթադրությունները և 
դատողությունները շարունակաբար գնահատվում են և հիմնված են ղեկավարության 
կողմից ներկա ցուցանիշների վերաբերյալ տեղեկացված լինելու վրա, այդ հաշվապահական 
գնահատականները, երբեմն չեն համապատասխանում իրական արդյունքներին: 
Հետևաբար, կատարված ենթադրությունները և դատողությունները համապատասխանաբար 
կճշգրտվեն այն տարում, որում պայմանները կփոխվեն: 

2.5 Նոր և վերանայված ստանդարտների ընդունում  
Ընթացիկ տարում Ընկերությունն ընդունել է իր գործունեության համար կիրառելի և 2023թ. 
հունվարի 1-ից սկսվող ժամանակաշրջանների համար ուժի մեջ մտած բոլոր նոր և 
վերանայված ստանդարտները և մեկնաբանությունները, որոնք հրապարակվել են 
Հաշվապահական հաշվառման միջազգային ստանդարտների խորհրդի (ՀՀՄՍԽ) և ՀՀՄՍԽ-ի 
Մեկնաբանման կոմիտեի (ՄԿ) կողմից: 

Նշված փոփոխությունների բնույթը և ազդեցությունը բացահայտված են ստորև: 

Նոր և վերանայված ստանդարտներ և մեկնաբանություններ, որոնք կիրառելի են 2023թ. 
հունվարի 1-ից և դրանից հետո սկսվող տարեկան ժամանակաշրջանների համար 

Ստանդարտ Ստանդարտի կամ մեկնաբանության անունը 

ՖՀՄՍ 17 Փոփոխություններ Ապահովագրական պայմանագրերում ՖՀՄՍ 17, ներառյալ 
ՖՀՄՍ 9-ի կիրառումից ժամանակավոր ազատման երկարաձգումը (ՖՀՄՍ 4 
փոփոխություններ) 

ՖՀՄՍ 17 ՖՀՄՍ 17-ի և ՖՀՄՍ 9-ի սկզբնական կիրառում – Համեմատական 
տեղեկատվություն (ՖՀՄՍ 17 փոփոխություն)  

ՀՀՄՍ 8 Հաշվապահական հաշվառման գնահատումների սահմանում (ՀՀՄՍ 8 
փոփոխություններ) 

ՀՀՄՍ 1 Հաշվապահական հաշվառման քաղաքականության բացահայտում  
(ՀՀՄՍ 1 և ՖՀՄՍ Գործնական կիրառություն 2) 

ՀՀՄՍ 12 Մեկ գործարքից առաջացող ակտիվներին և պարտավորություններին 
վերաբերող հետաձգված հարկ  (ՀՀՄՍ 12  փոփոխություններ) 

ՀՀՄՍ 12 Միջազգային հարկային բարեփոխումներ – Pillar 2 կանոններ (ՀՀՄՍ 12 
փոփոխություն) 

Վերոնշյալ ստանդարտներն ու փոփոխություններն էական ազդեցություն չեն ունեցել 
Ընկերության ֆինանսական հաշվետվությունների վրա։ 

Ստանդարտներ, փոփոխություններ և մեկնաբանություններ գործող ստանդարտների 
վերաբերյալ, որոնք դեռևս չեն գործում և նախօրոք չեն ներդրվել Ընկերության կողմից 

Այս ֆինանսական հաշվետվությունների հաստատման ամսաթվի դրությամբ 
Հաշվապահական հաշվառման միջազգային ստանդարտների խորհրդի (ՀՀՄՍԽ) կողմից 
թողարկվել են որոշակի նոր ստանդարտներ, փոփոխություններ և մեկնաբանություններ 
գործող ստանդարտների վերաբերյալ, որոնք սակայն դեռևս չեն գործում և նախօրոք չեն 
ներդրվել Ընկերության կողմից:  

Ղեկավարությունը կանխատեսում է, որ բոլոր կիրառելի հրապարակումները կներդրվեն 
Ընկերության հաշվապահական հաշվառման քաղաքականությունում սկսած 
հրապարակման ուժի մեջ մտնելու ամսաթվին հաջորդող առաջին իսկ ժամանակաշրջանից:  

Ղեկավարության կանխատեսմամբ այս փոփոխություններն էական ազդեցություն չեն 
ունենա Ընկերության ֆինանսական հաշվետվությունների վրա և ներկայացված են ստորև.  

Ստանդարտ 
Ստանդարտի կամ մեկնաբանության 
անունը 

Տվյալ ամսաթվին կամ 
դրանից հետո սկսվող 
հաշվետու 
ժամանակաշրջանների 
համար կիրառելի 

ՖՀՄՍ 16 Վարձակալության պարտավորություն 
Վաճառքի և հետադարձ վարձակալության 
գործարքի ժամանակ (ՖՀՄՍ 16 
փոփոխություն) 

1 հունվարի 2024թ. 

ՀՀՄՍ 1 Պարտավորությունների դասակարգումը 
որպես ընթացիկ կամ ոչ ընթացիկ (ՀՀՄՍ 1 
փոփոխություն) 

1 հունվարի 2024թ. 

ՀՀՄՍ 1 Ոչ ընթացիկ պարտավորություններ 
կովենանտների հետ 
(ՀՀՄՍ 1 փոփոխություն) 

1 հունվարի 2024թ. 

ՀՀՄՍ 7 և ՖՀՄՍ 7 Մատակարարների ֆինանսական 
պայմանավորվածություններ (ՀՀՄՍ 7 և 
ՖՀՄՍ 7 փոփոխություններ) 

1 հունվարի 2024թ. 

ՀՀՄՍ 21 Փոխանակելիության բացակայություն 
(ՀՀՄՍ 21 փոփոխություն) 

1 հունվարի 2025թ. 

3 Հաշվապահական հաշվառման էական 
քաղաքականություններ 

3.1 Արտարժույթ 
Ֆինանսական հաշվետվություններ պատրաստելիս Ընկերության համար գործառնական 
արժույթից տարբեր այլ արժույթով իրականացված գործարքները գրանցվում են գործարքի 
օրվա դրությամբ Հայաստանի Հանրապետության կենտրոնական բանկի (ՀՀ ԿԲ) կողմից 
հրապարակված փոխարժեքով: Յուրաքանչյուր հաշվետու ամսաթվի դրությամբ 
արտարժույթով դրամային հոդվածները վերահաշվարկվում են` կիրառելով հաշվետու 
ամսաթվի դրությամբ ՀՀ ԿԲ-ի կողմից հրապարակված փոխարժեքը.  

 2023թ. 
դեկտեմբերի 

31  

2022թ. 
դեկտեմբերի 

31  

2021թ. 
դեկտեմբերի 

31 

ՀՀ դրամ/1 ԱՄՆ դոլար 404.79  393.57  480.14 

ՀՀ դրամ/1 եվրո 447.90  420.06  542.61 

Ոչ դրամային հոդվածները չեն վերահաշվարկվում և չափվում են պատմական արժեքով 
(հաշվարկվում են` օգտագործելով գործարքի օրվա դրությամբ գործող փոխարժեքը): 

Արտարժույթով գործարքներից, ինչպես նաև արտարժույթով արտահայտված դրամային 
հոդվածների վերահաշվարկումից առաջացած փոխարժեքային տարբերությունները 
ճանաչվում են ժամանակաշրջանի շահույթում կամ վնասում:  

3.2 Հիմնական միջոցներ  
Հիմնական միջոցները հաշվառվում են սկզբնական արժեքով՝ հանած կուտակված 
մաշվածությունը և արժեզրկումից կորուստները: Սկզբնական արժեքը ներառում է 
ձեռքբերման գինը, ներկրման տուրքերը, հարկերը, որոնք ենթակա չեն վերադարձման, 
ուղղակիորեն վերագրելի ծախսումները, տեղանքի նախապատրաստման, տեղակայման 
ծախսումները, մասնագիտական վճարները, իսկ որակավորվող ակտիվի դեպքում՝ նաև 
կապիտալացման ենթակա փոխառության ծախսումները՝ համաձայն Ընկերության 
հաշվապահական հաշվառման քաղաքականության:  

Հիմնական միջոցի օտարման կամ դուրսգրման հետևանքով առաջացած օգուտը կամ վնասը  
որոշվում է վաճառքից հասույթի և ակտիվի հաշվեկշռային արժեքի տարբերությամբ և 
ճանաչվում է շահույթում կամ վնասում:  

Այլ հետագա ծախսումները կապիտալացվում են միայն այն ժամանակ, երբ դրանք 
ավելացնում են հիմնական միջոցի միավորի հետ կապված ապագա տնտեսական 
օգուտները: Բոլոր այլ ծախսումները, ներառյալ պահպանման և վերանորոգման 
ծախսումները, ճանաչվում են շահույթում կամ վնասում՝ կատարվելու 
ժամանակաշրջանում: 

Մաշվածությունը ճանաչվում է շահույթում կամ վնասում կամ ավելացվում է այլ ակտիվի 
սկզբնական արժեքին՝ կիրառելով գծային մեթոդը հիմնական միջոցի օգտակար 
ծառայության գնահատված ժամկետի ընթացքում: Մաշվածության հաշվարկը սկսվում է այն 
պահից, երբ ակտիվը դառնում է մատչելի` իր նպատակային նշանակությամբ օգտագործելու 
համար: 

Քանի որ հողի համար հնարավոր չէ որոշել վերջավոր օգտակար ծառայության ժամկետ, 
համապատասխան հաշվեկշռային արժեքը չի ամորտիզացվում։ 

3.3 Ներդրումային գույք 
Ներդրումային գույքը, որը պահվում է վարձակալական եկամուտ ստանալու և/կամ դրա 
արժեքի աճի նպատակով, սկզբնապես հաշվառվում է սկզբնական արժեքով՝ ներառելով 
գործարքի ծախսերը: Սկզբնական ճանաչումից հետո Ընկերությունն ընտրել է ներդրումային 
գույքի չափման ինքնարժեքի մոդելը:  

Ներդրումային գույքից ստացված վարձակալական եկամուտը և գործառնական ծախսերը 
ներառվում են համապատասխանաբար հասույթում և այլ ծախսերում: 

3.4 Պաշարներ 
Պաշարներն այն ակտիվներն են, որոնք պահվում են սովորական գործունեության 
ընթացքում վաճառքի համար, կամ հումքի, կամ նյութի ձևով` արտադրանքի թողարկման 
կամ ծառայությունների մատուցման ընթացքում օգտագործելու համար: Պահեստամասերը, 
վթարային սարքավորումները և օժանդակ սարքավորումները նույնպես ճանաչվում են 
որպես պաշար, եթե դրանք չեն համապատասխանում հիմնական միջոցների սահմանմանը: 

Պաշարները հաշվառվում են ինքնարժեքից և իրացման զուտ արժեքից նվազագույնով:  
Իրացման զուտ արժեքը սովորական գործունեության ընթացքում վաճառքի ձևավորվող 
գինն է` հանած համալրման և վաճառքը կազմակերպելու համար անհրաժեշտ 
ծախսումները: Պաշարների ինքնարժեքը հաշվարկվում է`օգտագործելով առաջին մուտք՝ 
առաջին ելք (ԱՄԱԵ) մեթոդը, և ներառում է պաշարների ձեռքբերման, ինչպես նաև դրանք 
իրենց ներկայիս վիճակին և գտնվելու վայր հասցնելու ծախսերը: 

3.5 Փոխառության ծախսումներ 
Փոխառության ծախսումները,  որոնք անմիջականորեն վերագրելի են որակավորվող 
ակտիվի ձեռքբերմանը, կառուցմանը կամ արտադրությանը, Ընկերության կողմից 
կապիտալացվում են որպես այդ ակտիվի արժեքի մաս: Ընկերությունն այլ փոխառության 
ծախսումները ճանաչում է որպես ծախս այն ժամանակաշրջանում, որի ընթացքում դրանք 
կատարվել են: Ընկերությունը սկսում է կապիտալացնել փոխառության ծախսումները 
որպես որակավորվող ակտիվի արժեքի մաս` մեկնարկի ամսաթվին, երբ Ընկերությունն 
առաջին անգամ բավարարում է հետևյալ բոլոր պայմանները. ակտիվի համար կատարում է 
ծախսեր, կատարում է փոխառության ծախսումներ, ձեռնարկում է այն աշխատանքները, 
որոնք անհրաժեշտ են՝ ակտիվը օգտագործման կամ վաճառքի նախատեսված վիճակի 
բերելու համար: 

Այնքանով, որքանով Ընկերությունը միջոցները բացառապես փոխառնում է որակավորվող 
ակտիվ ձեռք բերելու նպատակով, փոխառության ծախսումների գումարը, որը ենթակա է 
այդ ակտիվի վրա կապիտալացման, Ընկերությունը որոշում է որպես փոխառության 
փաստացի ծախսումներ, որոնք առաջանում են այդ փոխառությունից տվյալ 
ժամանակաշրջանում` հանած այդ փոխառու միջոցների ժամանակավոր ներդրումից ստաց-
վող ցանկացած եկամուտ: 

Այնքանով, որքանով Ընկերությունը միջոցները փոխառնում է ընդհանուր նպատակներով և 
օգտագործում է որակավորվող ակտիվի ձեռքբերման նպատակով, Ընկերությունը 
կապիտալացման ենթակա փոխառության ծախսումների գումարը որոշում է` այդ ակտիվի 
գծով ծախսերի նկատմամբ կիրառելով կապիտալացման դրույքը: Կապիտալացման դրույքը 
տվյալ ժամանակաշրջանի ընթացքում Ընկերության չմարված փոխառություններին 
վերաբերող փոխառության ծախսումների միջին կշռված մեծությունն է, բացառությամբ այն 
փոխառությունների, որոնք բացառապես կատարվել են որակավորվող ակտիվի ձեռքբերման 
նպատակով: 

Փոխառության ծախսումների կապիտալացումը կասեցվում է այն ժամանակաշրջանի 
ընթացքում, որի ժամանակ Ընկերությունը դադարեցնում է որակավորվող ակտիվների վրա 
կատարվող աշխատանքները: Փոխառության ծախսումների կապիտալացումը 
դադարեցվում է, երբ էական բոլոր աշխատանքները, որոնք անհրաժեշտ են որակավորվող 
ակտիվը օգտագործման կամ վաճառքի նախատեսված վիճակի բերելու համար, ավարտված 
են: 

3.6 Ֆինանսական գործիքներ 

Ճանաչում և ապաճանաչում 

Ֆինանսական ակտիվները և ֆինանսական պարտավորությունները ճանաչվում են, երբ 
Ընկերությունը դառնում է ֆինանսական գործիքի պայմանագրային կողմ:  

Ֆինանսական ակտիվներն ապաճանաչվում են, երբ լրանում են ֆինանսական ակտիվից 
ակնկալվող դրամական հոսքերի նկատմամբ պայմանագրային իրավունքները, կամ այն 
ժամանակ, երբ ֆինանսական ակտիվները բոլոր նշանակալից ռիսկերով ու 
հատուցումներով փոխանցվում են երրորդ կողմին: 

Ֆինանսական պարտավորություններն ապաճանաչվում են, երբ դրանք մարվում են, 
վճարման ենթակա չեն, չեղյալ են ճանաչվել կամ լրացել է դրանց ուժի մեջ լինելու ժամկետը: 

Ֆինանսական ակտիվների դասակարգումը և չափումը 

Բոլոր ֆինանսական ակտիվները սկզբնապես չափվում են իրական արժեքով՝ գումարած 
գործարքի հետ կապված ծախսումները, բացառությամբ այն առևտրային դեբիտորական 

պարտքերի, որոնք չեն պարունակում էական ֆինանսական բաղադրիչ և չափվում են 
գործարքի գնով՝ ՖՀՄՍ 15-ի պահանջներին համապատասխան։ 

Ֆինանսական ակտիվները, բացառությամբ հեջավորման գործիքների բաժանվում են 
հետևյալ կատեգորիաների. 

• ամորտիզացված արժեքով հաշվառվող, 

• իրական արժեքով չափվող` շահույթի կամ վնասի միջոցով, 

• իրական արժեքով չափվող` այլ համապարփակ արդյունքի միջոցով։ 

Դասակարգումը բնորոշվում է հետևյալ երկու պարագայով. 

• Ընկերության՝ ֆինանսական ակտիվների կառավարման բիզնես մոդելը, 

• ֆինանսական ակտիվի՝ պայմանագրային դրամական հոսքերի հատկանիշները։ 

Ֆինանսական ակտիվներին առնչվող ամբողջ եկամուտը և ծախսերը, որոնք ճանաչվում են 
շահույթում կամ վնասում, արտացոլված են ֆինանսական ծախսերում, ֆինանսական 
եկամուտում կամ փոխարժեքային տարբերություններից արդյունքներում։ Ընկերության 
ֆինանսական ակտիվները, ըստ կատեգորիաների ներկայացված են ծանոթագրություն 18.2-
ում:  

Ֆինանսական ակտիվների հետագա չափումը 

Ամորտիզացված արժեքով չափվող ֆինանսական ակտիվներ 

Ֆինանսական ակտիվները հաշվառվում են ամորտիզացված արժեքով, եթե ակտիվները 
բավարարում են հետևյալ պայմաններին (և չեն դասակարգված որպես իրական արժեքով 
չափվող՝ շահույթի կամ վնասի միջոցով). 

• դրանք պահվում են այն բիզնես մոդելի շրջանակներում, որի նպատակն է պահել 
ֆինանսական ակտիվները և հավաքագրել դրանց հետ կապված պայմանագրային 
դրամական հոսքերը, 

• ֆինանսական ակտիվների պայմանագրային պայմաններն առաջացնում են դրամական 
հոսքեր, որոնք հանդիսանում են միայն մայր գումարի և չմարված մայր գումարի վրա 
հաշվարկված տոկոսների վճարումներ։ 

Սկզբնական ճանաչումից հետո այս ակտիվները չափվում են ամորտիզացված արժեքով՝ 
կիրառելով արդյունավետ տոկոսադրույքի մեթոդը։ Այն դեպքերում, երբ զեղչման 
ազդեցությունն աննշան է, զեղչում չի կատարվում։ Ֆինանսական գործիքների այս 
կատեգորիայում են դասակարգվում Ընկերության դրամական միջոցները և տրված 
փոխառությունները։ 

Ֆինանսական պարտավորությունների դասակարգումը և չափումը 

Ընկերության ֆինանսական պարտավորությունները ներառում են վարկերը և 
փոխառությունները և առևտրային և այլ կրեդիտորական պարտքերը: Ընկերության 
ֆինանսական պարտավորությունները, ըստ կատեգորիաների, ներկայացված են 
ծանոթագրություն 18.2-ում: 

Վարկեր և փոխառություններ  

Վարկերը և փոխառությունները սկզբնապես ճանաչվում են իրական արժեքով՝ առանց 
գործարքային ծախսերի: Իրական արժեքի և նոմինալ արժեքի տարբերությունը ճանաչվում է 
շահույթում կամ վնասում, բացառությամբ այն դեպքերի, երբ փոխառությունը ստացվել է 
սեփականատերերից: Այս դեպքում իրական և նոմինալ արժեքների միջև տարբերությունը 
ճանաչվում է սեփական կապիտալում որպես լրացուցիչ կապիտալ: Սկզբնական 

ճանաչումից հետո վարկերը և փոխառությունները չափվում են ամորտիզացված արժեքով, 
իսկ այս արժեքի և մարման արժեքի միջև տարբերությունը փոխառության ժամկետի 
ընթացքում ճանաչվում է շահույթում կամ վնասում՝ արդյունավետ տոկոսադրույքի մեթոդով: 
Տոկոսավճարները և փոխառությունների հետ կապված այլ ծախսերը ծախսագրվում են 
կատարմանը զուգահեռ՝ որպես ֆինանսական ծախսերի մի մաս, բացի որակավորվող 
ակտիվի ձեռքբերմանը, կառուցմանը կամ արտադրությանն ուղղակիորեն վերագրվող 
փոխառության ծախսումներից, որոնք կապիտալացվում են որպես այդ ակտիվի արժեքի 
մաս: 

Առևտրային և այլ կրեդիտորական պարտքեր 

Առևտրային և այլ կրեդիտորական պարտքերը ճանաչվում են իրական արժեքով, 
հետագայում չափվում են ամորտիզացված արժեքով: 

3.7 Սեփական կապիտալ 
Ընկերության կողմից թողարկվող կապիտալի գործիքները հաշվառվում են անվանական 
արժեքով:  

Կուտակված արդյունքը ներառում է ընթացիկ և նախորդ ժամանակաշրջանների 
կուտակված շահույթներն ու վնասները: 

Սեփականատերերի հետ բոլոր գործարքներն առանձին-առանձին գրանցված են սեփական 
կապիտալում: 

3.8 Շահութահարկ 
Ընթացիկ հարկ 

Ընթացիկ շահութահարկը տարվա համար հարկվող շահույթից վճարվելիք հարկն է՝ 
հաշվետու ամսաթվին գործող կամ ըստ էության գործող հարկային դրույքաչափերով՝ հաշվի 
առնելով նախորդ տարիների համար վճարվելիք հարկերի ճշգրտումները:   

Հետաձգված հարկ  

Հետաձգված հարկը հաշվարկվում է ակտիվների ու պարտավորությունների հաշվեկշռային 
արժեքների և շահութահարկի հաշվարկման ժամանակ օգտագործվող համապատասխան 
հարկային բազաների միջև ժամանակավոր տարբերություններից: Հետաձգված հարկային 
պարտավորությունները ճանաչվում են բոլոր հարկվող ժամանակավոր տարբերությունների 
համար: Հետաձգված հարկային ակտիվները պետք է ճանաչվեն բոլոր նվազեցվող 
ժամանակավոր տարբերությունների համար այն չափով, որքանով որ հավանական է 
հարկվող շահույթի ստացում, որի դիմաց կարող է օգտագործվել նվազեցվող ժամանակավոր 
տարբերությունը:  

Հետաձգված հարկային ակտիվների հաշվեկշռային արժեքը վերանայվում է յուրաքանչյուր 
հաշվետու ժամանակաշրջանի վերջում և նվազեցվում է այն չափով, որով այլևս 
հավանական չէ, որ Ընկերությունը կստանա բավարար հարկվող շահույթ, որը թույլ կտա 
հետաձգված հարկային ակտիվից օգուտն ամբողջությամբ կամ մասամբ իրացնել: 

Հետաձգված հարկային ակտիվներն ու պարտավորությունները չափվում են հարկերի այն 
դրույքների օգտագործմամբ, որոնց կիրառման մեջ լինելն ակնկալվում է ակտիվի իրացման 
կամ պարտավորության մարման ժամանակ` հիմք ընդունելով հարկերի այն դրույքները (և 
հարկային հարաբերություններ կարգավորող նորմատիվ իրավական ակտերը), որոնք ուժի 
մեջ են եղել կամ ըստ էության ուժի մեջ են եղել հաշվետու ժամանակաշրջանի վերջում:  

3.9 Հատուցումներ աշխատակիցներին 
Կարճաժամկետ հատուցումներն աշխատակիցներին այն հատուցումներն են, որոնք 
ենթակա են մարման ամբողջությամբ տարեկան այն հաշվետու ժամանակաշրջանի 
ավարտից հետո տասներկու ամսվա ընթացքում, որում աշխատակիցները մատուցել են 
համապատասխան ծառայությունները: Դրանք ներառում են՝  

(ա) աշխատավարձերը և պարգևավճարները,  

(բ) վճարովի տարեկան արձակուրդները և անաշխատունակության հետ կապված 
վճարովի արձակուրդները: 

3.10 Հասույթ 
Հասույթը հիմնականում ձևավորվելու է կառուցվող շենքից տարածքների օտարումներից և 
վարձակալական եկամուտներից:   

Որոշելու համար, թե արդյոք անհրաժեշտ է ճանաչել հասույթ, թե ոչ, Ընկերությունն 
առաջնորդվում է 5-քայլի գործընթացով. 

1 Բացահայտել հաճախորդի հետ պայմանագիրը 

2 Բացահայտել կատարման պարտականությունները 

3 Որոշել գործարքի գինը 

4 Բաշխել գործարքի գինը կատարման պարտականությունների միջև 

5 Ճանաչել հասույթը, երբ կատարման պարտականությունները բավարարված են: 

Հասույթը ճանաչվում է կամ ժամանակի մեջ որևէ պահին կամ ժամանակի ընթացքում, երբ 
Ընկերությունը բավարարում է կատարման իր պարտականությունը՝ հաճախորդին 
փոխանցելով խոստացված ապրանքը կամ ծառայությունը։ 

Կառուցվող համալիրի տարածքների վաճառքից հասույթն Ընկերությունը ճանաչում է 
ժամանակի մեջ որևէ պահին՝ երբ հաճախորդին է փոխանցում գույքի նկատմամբ 
սեփականության իրավունքը: 

Հասույթի ճանաչման պահի վերլուծությունը և դատողությունները ներկայացված են 
ծանոթագրություն 17.2-ում: 

Ընկերությունը ճանաչում է դեռևս չբավարարված կատարման պարտականությունների 
հատուցման դիմաց հաճախորդներից ստացված կանխավճարները և արտացոլում է այդ 
գումարները ֆինանսական վիճակի մասին հաշվետվությունում որպես պայմանագրային 
պարտավորություններ։ Նման ձևով, եթե Ընկերությունը բավարարում է կատարման 
պարտականությունը մինչև հատուցման ստանալը, Ընկերությունը ֆինանսական վիճակի 
մասին հաշվետվությունում ճանաչում է կամ պայմանագրային ակտիվ, կամ դեբիտորական 
պարտք՝ կախված նրանից, թե արդյոք հատուցման ժամկետը լրանալուց առաջ անհրաժեշտ 
է միայն որոշակի ժամանակ, թե այլ լրացուցիչ պայման։ 

Պայմանագրի ձեռքբերման ծախսեր  

Ընկերությունը կապիտալացնում է որոշակի լրացուցիչ ծախսերը, որոնք կատարվել են 
հաճախորդի հետ պայմանագրի ձեռքբերման և իրականացման ժամանակ այն դեպքում, եթե 
ղեկավարությունը սպասում է, որ այս ծախսերը փոխհատուցելի են։  

Պայմանագրի ձեռքբերման ծախսերը ներառում են երրորդ կողմ հանդիսացող 
մատակարարին վճարված միջնորդավճարներ, որոնք տրվել են հաճախորդի հետ 
պայմանագիր ձեռք բերելու համար։  

Ընկերությունն օգտագործում է ՖՀՍՄ 15-ի գործնական նպատակահարմարությունը, որը 
թույլ է տալիս ծախսագրել կատարված պայմանագրային ծախսերը, երբ ակնկալվող 
պայմանագրի ժամկետը մեկ տարի կամ պակաս է։  

4 Հիմնական միջոցներ 
Հիմնական միջոցները ներառում են Ծիծեռնակաբերդի խճուղու 9/2 հասցեում գտնվող 0.2605 
հա հողամասը՝ 759,960 հազար դրամ արժեքով: Հողամասը սկզբնապես Ընկերության 
բաժնետիրոջն է տրամադրվել ՀՀ կառավարության 30.05.2019 թ-ի N673-Ա որոշմամբ` 
կառուցապատման իրավունքով և հետագայում իրական արժեքով ներդրվել է 
Ընկերությունում: 

5 Ներդրումային գույք 
Ընկերության ներդրումային գույքն իրենից ներկայացնում է Ծիծեռնակաբերդի խճուղի 9/1 և 
9/2 հասցեում կառուցվող բազմաֆունկցիոնալ շենքի վրա կատարված ծախսումների մի 
մասը, որն Ընկերությունն ակնկալում է հետագայում օգտագործել վարձակալության 
հանձնելու նպատակով: 

Կառուցվող համալիրից ներդրումային գույքի բաժնեմասի որոշման համար տե՛ս 
ծանոթագրություն 17.1: 

2023թ. դեկտեմբերի 31-ի դրությամբ Ընկերությունը գրավադրել է 1,962,366 հազար դրամ 
արժողությամբ ներդրումային գույք՝ բանկային վարկերն ապահովելու նպատակով: 

6 Ոչ ընթացիկ կանխավճարներ  
Ընկերությունը կնքել է «Իսակով Ինժեներինգ» ՓԲԸ-ի հետ բաժնետոմսերի 
օտարման/տեղաբաշխման պայմանագիր, որը իրավունք է տալիս Ընկերությանը կառուցվող 
շենքի գազամատակարարման նպատակով վերջինիս գազատարին միանալու: Բաժնեմասի 
չափը կազմելու է 0.173135%, որն իրավական ձևակերպում կստանա 2024թ.-ին։ 

7 Հետաձգված հարկեր 
Հետաձգված հարկերի շարժը ներկայացված է ստորև. 

Հազար դրամ 
 2023թ.   2022թ. 

Տարեսկզբի մնացորդ 1,496  - 
Շահույթում կամ վնասում ճանաչված փոխհատուցում  11,529  1,496 

Տարեվերջի մնացորդ  13,025  1,496 

Հետաձգված հարկերը ճանաչվել են հարկային վնասներից: 

8 Պաշարներ 
Պաշարներն իրենից ներկայացնում են Երևան քաղաքի Ծիծեռնակաբերդի խճուղի 9/1 և 9/2 
հասցեում կառուցվող «Դալան Տեխնոպարկ-ի անավարտ շինարարության կապիտալացված 
աշխատանքների այն մասը, որն Ընկերությունը նախատեսում է վաճառել:  

Կապիտալացված ծախսերը նաև ներառում են պայմանագրերի ձեռքբերման հետ կապված 
ծախսերը՝ 78,620 հազար դրամ: 

Կառուցվող համալիրից պաշարների բաժնեմասի որոշման համար տե՛ս ծանոթագրություն 
17.1: 

2023թ. դեկտեմբերի 31-ի դրությամբ Ընկերությունը գրավադրել է է 4,578,854 հազար դրամ 
արժողությամբ ներդրումային գույք՝ բանկային վարկերն ապահովելու նպատակով: 

9 Ընթացիկ կանխավճարներ  
Հազար դրամ 2023թ. 

դեկտեմբերի 
31-ի 

դրությամբ  

2022թ. 
դեկտեմբերի 

31-ի 
դրությամբ  

2021թ. 
դեկտեմբերի 

31-ի 
դրությամբ 

 2020թ. 
դեկտեմբեր

ի 31-ի 
դրությամբ 

Տրված կանխավճարներ  22,891  8,536  2,586  2,586 
Կանխավճարված հարկեր  250,621  270  -  - 

 273,512  8,806  2,586  2,586 

Կանխավճարված հարկերն իրենցից ներկայացնում են ձեռքբերումների ավելացված արժեքի 
հարկը, որն Ընկերությունը պարբերաբար հետ է ստանում հարկային մարմիններից՝ 
դրամական միջոցների տեսքով: 

10 Կապիտալ և պահուստներ 

10.1 Կանոնադրական կապիտալ 
Հազար դրամ 

Փայեր 
 Սովորական 

բաժնետոմսեր 
 Սովորական 

բաժնետոմսեր 
 Սովորական 

բաժնետոմսեր 

 2023թ.  2022թ.  2021թ.  2020թ. 

Արմեն Անդրանիկի 
Տեր-Տաճատյան 91,039%  6,660,558  100%  15,000 

 
100%  15,000 

 
100%  15,000 

Արտակ Արամի 
Անդրեասյան 8,961%  655,622  -  - 

 
-  - 

 
-  - 

   7,316,180    15,000    15,000    15,000 

2023 թվականին Ընկերության բաժնետերերը որպես կանոնադրական կապիտալ են ներդրել 
Ծիծեռնակաբերդի խճուղու 9/1 և 9/2 հասցեներում գտնվող հողատարածքները՝ 7,301,180 
հազար դրամ իրական արժեքով։ 

10.2 Լրացուցիչ կապիտալ 
Լրացուցիչ կապիտալն իրենից ներկայացնում է Ընկերության բաժնետիրոջից ստացված 
անտոկոս փոխառության` սկզբնական ճանաչման պահին իրական արժեքի և 
պայմանագրային արժեքի միջև տարբերությունը:  

11 Վարկեր և փոխառություններ 
Հազար դրամ Ոչ ընթացիկ  Ընթացիկ 

 

2023թ. 
դեկտեմբերի 

31-ի 
դրությամբ  

2022թ. 
դեկտեմբերի 

31-ի 
դրությամբ  

2023թ. 
դեկտեմբերի 

31-ի 
դրությամբ  

2022թ. 
դեկտեմբերի 

31-ի 
դրությամբ 

Բանկային վարկեր 2,436,027  -  12,762  - 
Կապակցված կողմերից 

փոխառություններ 15,469  20,387  -  - 

 2,451,496  20,387  12,762  - 

Կառուցվող գույքի շինարարությունն ապահովելու համար Ընկերությունը 2023թ.-ին կնքել է 
ֆինանսական գործառնություններ իրականացնելու գլխավոր պայմանագիր «Արդշինբանկ» 
ՓԲԸ-ի հետ՝ մինչև 29 սեպտեմբերի 2043թ. 30,000,000 հազար դրամ հասանելիությամբ:  

Գլխավոր պայմանգրի շրջանակներում Ընկերությունը կնքել է 50,000 հազար ԱՄՆ դոլարի 
վարկային գծի համաձայնագիր՝ տարեկան 9.2%  տոկոսադրույքով և մինչև 2029թ. մարման 
ժամկետով: 

Բանկային վարկերն ապահովված են Ծիծեռնակաբերդի խճուղու 9/1 հասցեում գտնվող 
հողատարածքով, որը ներառված Ընկերության ներդրումային գույքի և պաշարների մեջ: 

Բանկային վարկերի իրական արժեքը գրեթե հավասար է դրանց հաշվեկշռային արժեքին: 

Ընկերության արտարժութային ռիսկի մասին ավելի մանրամասն տեղեկատվություն 
ներկայացված է ծանոթագրություն 19-ում:  

Վարկերի և փոխառությունների փոփոխությունները համադրվում են հետևյալ կերպ.  

Հազար դրամ  2023թ.  2022թ. 

Հունվարի 1-ի դրությամբ 20,387  - 
Դրամային հոսքերից    

Ստացված գումար 2,571,142  32,090 
Մարումներ  (139,715)  - 
Վճարված տոկոսներ  (25,792)  - 

Ոչ դրամային հոսքերից    
   Ճանաչված որպես լրացուցիչ կապիտալ  -  (12,960) 
   Տրված փոխառությունների հետ հաշվանցում (8,525)   

Տոկոսի հաշվեգրում 43,987  1,257 
Փոխարժեքային տարբերությունից օգուտ 2,774  - 

Դեկտեմբերի 31-ի դրությամբ 2,464,258  20,387 

12 Պայմանագրերի գծով պարտավորություններ  
Պայմանագրերի գծով պարտավորությունները ներկայացնում են հաճախորդների հետ 
անշարժ գույք գնելու իրավունքի տարաժամկետ վճարման պայմանով կնքված 
առուվաճառքի պայմանագրերի շրջանակում ստացված կանխավճարները: 

13 Առևտրային և այլ կրեդիտորական պարտքեր 
Հազար դրամ 2023թ. 

դեկտեմբերի 
31-ի 

դրությամբ  

2022թ. 
դեկտեմբերի 

31-ի 
դրությամբ 

Առևտրային կրեդիտորական պարտքեր 411,638  69 
Այլ 19  71 

 411,657  140 

Ապրանքների ձեռքբերման գծով առաջացած պարտավորությունների մարման միջին 
տևողությունը կազմում է 1-2 ամիս: Առևտրային կրեդիտորական պարտքերի գծով 
տոկոսներ չեն հաշվարկվում: Ընկերությունն ունի ֆինանսական ռիսկի կառավարման 
քաղաքականություններ, որոնք ապահովում են բոլոր պարտավորությունների ժամանակին 
կատարում:  

Ընկերության կրեդիտորական պարտքերը արտահայտված են հայկական դրամով:  

14 Այլ ծախսեր 
Հազար դրամ 2023թ. 

դեկտեմբերի 
31-ին 

ավարտված 
տարի  

2022թ. 
դեկտեմբերի 

31-ին 
ավարտված 

տարի  

2021թ. 
դեկտեմբեր

ի 31-ին 
ավարտված 

տարի 

 2020թ. 
դեկտեմբեր

ի 31-ին 
ավարտված 

տարի 

Խորհրդատվական ծախսեր  2,988  -  -  - 
Բանկային ծախսեր   19,065  57  -  - 
Չփոխհատուցվող հարկեր  5,343  65  -  - 
Այլ  13,346  878  -  54 

 40,742  1,000  -  54 

15 Փոխարժեքային տարբերությունից օգուտ/(վնաս), զուտ 
Հազար դրամ 2023թ. 

դեկտեմբերի 
31-ին 

ավարտված 
տարի  

2022թ. 
դեկտեմբերի 

31-ին 
ավարտված 

տարի 

Ամորտիզացված արժեքով չափվող ֆինանսական ակտիվներ                  24,656                           -    
Ֆինանսական պարտավորություններ՝ չափվող 

ամորտիզացված արժեքով 
                 

(2,782)  
                        

(3) 

               21,874                        (3) 

16 Շահութահարկի գծով փոխհատուցում 
Հազար դրամ 2023թ. 

դեկտեմբերի 
31-ին 

ավարտված 
տարի  

2022թ. 
դեկտեմբերի 

31-ին 
ավարտված 

տարի 

Ընթացիկ հարկ  -  - 

Հետաձգված հարկ  11,529  1,496 

 11,529  1,496 

 
Արդյունավետ հարկային դրույքաչափի համադրումը ներկայացված է ստորև.  

Հազար դրամ 2023թ. 
դեկտեմբերի 

31-ին 
ավարտված 

տարի  

Արդյունա-
վետ 

հարկային 
դրույքաչափ 

(%)  

2022թ. 
դեկտեմբերի 

31-ին 
ավարտված 

տարի  

Արդյունա-
վետ 

հարկային 
դրույքա-
չափ (%)  

2021թ. 
դեկտեմբերի 

31-ին 
ավարտված 

տարի  

Արդյունա-
վետ 

հարկային 
դրույքա-
չափ (%) 

Վնաս մինչև հարկումը 
(համաձայն ՖՀՄՍ-
ների) (51,317)    (28,762)    (405)   

Շահութահարկ՝ 18% 
դրույքաչափով (2022-
2021թ.` 18%) (9,237)  18  (5,177)  18  (73)  18 

(Չհարկվող եկամուտ)/ 
չնվազեցվող ծախսեր, 
զուտ (2,292)  4  3,681  (13)  73  (18) 

Շահութահարկի գծով 
փոխհատուցում (11,529)  22  (1,496)  5  -  - 

17 Կարևոր հաշվապահական գնահատումներ և 
դատողություններ 

Ենթադրությունները և դատողությունները շարունակաբար գնահատվում են և հիմնված են 
պատմական փորձի, ինչպես նաև այլ ցուցանիշների վրա, ներառյալ ապագա ակնկալվող 
իրադարձությունները, որոնք տվյալ հանգամանքներում համարվում են ընդունելի:  

17.1 Կարևոր հաշվապահական գնահատումներ 
Ընկերությունն իրականացնում է ապագային վերաբերող գնահատումներ և 
ենթադրություններ: Այդ հաշվապահական գնահատականները կարող են 
չհամապատասխանել իրական արդյունքներին: Ստորև ներկայացված են այն 
գնահատումներն ու ենթադրությունները, որոնց գծով առկա է ռիսկ, որ հաջորդ 
ֆինանսական տարում ակտիվների և պարտավորությունների հաշվեկշռային արժեքները 
կենթարկվեն էական ճշգրտումների:   

Կառուցվող համալիրի դասակարգումը ներդրումային գույքի և պաշարների  

Ընկերությունը դասակարգել է կառուցվող գույքը ֆինանսական վիճակի մասին 
հաշվետվության մեջ որպես ներդրումային գույք և պաշար: Դասակարգումը կատարվել է 
կառուցվող գույքի օգտագործման վերաբերայլ Ընկերության լավագույն գնահատականի 

վրա: Հաշվետու ամսաթվի դրությամբ Ընկերության ղեկավարությունը նախատեսում է 
օտարել կառուցվող գույքի մոտավորապես 70%-ը, որն էլ դասակարգվել է որպես պաշար: 
Մնացած մասը դասակարգվել է ներդրումային գույքին:  Եթե փաստացի օտարումները 
տարբերվեն գնահատումներից, ապա ֆինանսական հաշվետվությունները կարող են 
էականորեն տարբերվել: 

Կապակցված կողմերից ստացված փոխառության իրական արժեք  

Կապակցված կողմերից ստացված փոխառությունները սկզբնական ճանաչման ժամանակ 
չափվել են իրական արժեքով: Իրական արժեքը որոշվել է` զեղչելով համապատասխան 
դրամական մրջոցների հոսքերը` օգտագործելով նմանատիպ գործիքների համար 
շուկայական տոկոսադրույքը, որը գնահատվել է 12%: Ղեկավարությունը դատողություն է 
կիրառել զեղչման տոկոսադրույքը որոշելու համար: Եթե ապագա դրամական միջոցների 
հոսքերը զեղչված լինեին այլ տոկոսադրույքով, 2023-2022թթ. դեկտեմբերի 31-ի դրությամբ 
փոխառությունների և սեփական կապիտալում լրացուցիչ կապիտալը և տարվա արդյունքը 
կարող էին տարբերվել:  

17.2 Հաշվապահական հաշվառման քաղաքականության կիրառման 
ընթացքում կատարված կարևոր դատողություններ 

Ստորև ներկայացված են ղեկավարության՝ հաշվապահական հաշվառման 
քաղաքականության կիրառման ընթացքում կատարված դատողությունները, որոնք էական 
ազդեցությունն ունեն ֆինանսական հաշվետվությունների վրա։ 

Հասույթի ճանաչման պահը 

Ինչպես նկարագրված է ծանոթագրություն 3.10-ում, Ընկերությունը կառուցվող համալիրից 
տարածքների վաճառքից հասույթը ճանաչում է այն պահին՝ երբ հաճախորդին է 
փոխանցում գույքի նկատմամբ սեփականության իրավունքը: Ճանաչման պահը որոշելու 
համար Ընկերությունն առաջնորդվել է ՖՀՄՍ 15 Հաճախորդների հետ պայմանագրերից 
հասույթ ստանդարտի դրույթներով և կատարել է հետևյալ վերլուծությունը՝ 

- Հաճախորդը չի վերահսկում կառուցվող ակտիվը (մասամբ կառուցված անշարժ գույքը) 
շինարարության ընթացքում: Թեև Ընկերության անշարժ գույքի առուվաճառքի 
պայմանագրի առարկան հենց անշարժ գույքն է, սակայն վաճառքի պայմանագրով 
Ընկերությունը հաճախորդին տրամադրում է միայն իրավունք՝ անշարժ գույք ձեռք բերելու 
հետագայում, երբ այն պատրաստ կլինի։ Ապագայում անշարժ գույք ձեռք բերելու 
իրավունքը վաճառելու կամ գրավ դնելու իրավունքը բուն անշարժ գույքի նկատմամբ 
հաճախորդի կողմից վերահսկողության ապացույց չէ; 

- Հաճախորդը չի կարող ուղղորդել անշարժ գույքի օգտագործումը կառուցման ընթացքում և 
հետևաբար այն չի վերահսկում մասնակի կառուցված միավորը; 

- Առուվաճառքի պայմանագրերի համաձայն, Ընկերությունը չունի իրավաբանորեն 
ամրագրված իրավունք վճարումներ ստանալու՝ մինչև այդ ամսաթիվը կատարման 
պարտականության կատարման դիմաց: 

Ելնելով վերը նշված վերլուծությունից՝ Ընկերությունը եզրակացրել է, որ ՖՀՄՍ 15-ի 
ժամանակի ընթացքում հասույթի ճանաչման  չափանիշներից և ոչ մեկը չի բավարարվում: 
Համապատասխանաբար, Ընկերությունը կճանաչի հասույթը ժամանակի որոշակի պահին՝ 
համաձայն կառուցվող շենքից անշարժ գույք գնելու իրավունքի առուվաճառքի 
պայմանագրերի: 

18 Ֆինանսական գործիքներ 

18.1 Էական հաշվառման քաղաքականություններ 
Ֆինանսական ակտիվի և ֆինանսական պարտավորության յուրաքանչյուր դասի համար 
կիրառված հաշվապահական հաշվառման քաղաքականությունը և ընդունված մեթոդների 
մանրամասները, ինչպես նաև եկամտի և ծախսերի ճանաչման չափանիշներն ու հիմքերը 
ներկայացված են ծանոթագրություն 3.6-ում:      

18.2 Ֆինանսական գործիքների կատեգորիաները 
Ֆինանսական ակտիվների և պարտավորությունների հաշվեկշռային արժեքներն ըստ 
կատեգորիաների ներկայացված են ստորև.  

Ֆինանսական ակտիվներ  

Հազար դրամ 2023թ. 
դեկտեմբերի 

31-ի 
դրությամբ 

 2022թ. 
դեկտեմբերի 

31-ի 
դրությամբ 

 2021թ. 
դեկտեմբերի 

31-ի 
դրությամբ 

 2020թ. 
դեկտեմբեր

ի 31-ի 
դրությամբ 

Ամորտիզացված արժեքով չափվող ֆինանսական ակտիվներ     
   Տրամադրված 

փոխառություններ 
կապակցված կողմերին -  8,185  2,995  3,400 

 Մնացորդներ բանկերում  316,707  17,934  8,960  8,960 

 316,707  26,119  11,955  12,360 

Ֆինանսական պարտավորություններ 

Հազար դրամ 2023թ. 
դեկտեմբերի 

31-ի 
դրությամբ 

 2022թ. 
դեկտեմբերի 

31-ի 
դրությամբ 

 2021թ. 
դեկտեմբերի 

31-ի 
դրությամբ 

 2020թ. 
դեկտեմբերի 

31-ի 
դրությամբ 

 
Ամորտիզացված արժեքով պահվող ֆինանսական պարտավորություններ 

  

 Վարկեր և փոխառություններ 2,464,258  20,387  -  - 
 Կրեդիտորական պարտքեր 411,657  140  -  - 

 2,875,915  20,527  -  - 

19 Ֆինանսական ռիսկի կառավարման ուղղություններ 
Ֆինանսական գործիքների հետ կապված՝ Ընկերությունը ենթարկվում է զանազան ռիսկերի: 
Այս ռիսկերն են շուկայական ռիսկը, պարտքային ռիսկը և իրացվելիության ռիսկը: 

Առավել էական ֆինանսական ռիսկերը, որոնց Ընկերությունը կարող է ենթարկվել, 
նկարագրված են ստորև: 

Ֆինանսական ռիսկի գործոններ 

ա) Շուկայական ռիսկ  

Ֆինանսական գործիքների օգտագործման ընթացքում Ընկերությունը ենթարկվում է 
շուկայական ռիսկի, հատկապես՝ արտարժութային ռիսկի: 

Արտարժութային ռիսկ 

Ընկերությունը գործարքներ է իրականացնում արտարժույթով և, հետևաբար, ենթարկվում է 
արտարժույթի փոխարժեքային տատանումների ազդեցությանը: 

Ընկերության գործարքների հիմնական մասն իրականացվում է հայկական դրամով: 
Արտարժույթի փոխարժեքային տատանումներից կախվածությունն առաջանում է 
Ընկերության ԱՄՆ դոլարով վարկից, որն օգտագործվում է կառուցվող գույքի 
ֆինանսավորման համար: 

Արտարժույթով արտահայտված ֆինանսական ակտիվներն ու պարտավորությունները, 
որոնք Ընկերությանը ենթարկում են արտարժութային ռիսկի, նկարագրված են ստորև: 
Արտացոլված գումարներն իրենցից ներկայացնում են հիմնական ղեկավար անձնակազմին 
տրամադրված ԱՄՆ դոլարով մնացորդները, որոնք արտահայտված են հայկական դրամով՝ 
հաշվետու ժամանակաշրջանի վերջի ամսաթվի փոխարժեքով. 

Հազար դրամ  2023թ. 
դեկտեմբերի 

31-ի 
դրությամբ 

Ֆինանսական ակտիվներ  
   Մնացորդներ բանկերում  2,024 

 2,024 

Ֆինանսական պարտավորություններ  
   Վարկեր և փոխառություններ  2,436,026 

 2,436,026 

Զուտ արդյունք       (2,434,002) 

Ստորև բերված աղյուսակում ներկայացված է Ընկերության զգայունությունը` ԱՄՆ դոլարի 
նկատմամբ դրամի 10% աճին/նվազմանը: 10%-ը ղեկավարության կողմից գնահատված 
փոխարժեքի հավանական փոփոխությունն է: Զգայունության վերլուծությունը ներառում է 
միայն արտարժույթով արտահայտված դրամային հոդվածների մնացորդները և 
ժամանակաշրջանի վերջում ճշգրտում է դրանց փոխարկումը՝ փոփոխելով փոխարժեքը 
10%-ով:  

Դրամի արժևորումն ԱՄՆ դոլարի նկատմամբ 10%-ով կունենա հետևյալ ազդեցությունը. 

 2023թ. 

ԱՄՆ դոլարի ազդեցություն 243,400 

Արտարժույթի փոխարժեքի տատանման ազդեցությունը տարվա ընթացքում փոփոխվում է՝ 
կախված գործարքների ծավալից: Այդուհանդերձ, վերը ներկայացված վերլուծությունը 
կարելի է համարել Ընկերության՝ արտարժութային ռիսկին ենթարկվածության 
արտացոլումը: 

բ) Պարտքային ռիսկ 

Պարտքային ռիսկն առաջանում է այն դեպքում, երբ պայմանագրային գործընկերը չի 
կատարում իր պարտավորությունները, որի հետևանքով Ընկերությունը կարող է 
ֆինանսական կորուստներ կրել: Ընկերության պարտքային ռիսկն առաջանում է 
ֆինանսական ակտիվներից՝ ներառյալ բանկերում պահվող դրամական միջոցները և դրանց 
համարժեքները և տրամադրված փոխառությունները։ 

Հազար դրամ 2023թ. 
դեկտեմբեր

ի 31-ի 
դրությամբ 

 2022թ. 
դեկտեմբերի 

31-ի 
դրությամբ 

 2021թ. 
դեկտեմբեր

ի 31-ի 
դրությամբ 

 2020թ. 
դեկտեմբեր

ի 31-ի 
դրությամբ 

Փոխառություններ կապակցված  
   կողմերին  -  8,185  2,995  3,400 
Մնացորդներ բանկերում  316,707  17,934  8,960  8,960 
 316,707  26,119  11,955  12,360 

Պարտքային ռիսկը կառավարվում է խմբային հիմունքով՝ ելնելով Ընկերության պարտքային 
ռիսկի կառավարման քաղաքականությունից և ընթացակարգերից։  

Բանկերում պահվող դրամական միջոցների մնացորդների մասով պարտքային ռիսկը 
կառավարվում է դրանք տարբեր բանկերում և բարձր վարկանիշ ունեցող ֆինանսական 
հաստատություններում պահելու միջոցով։  

Կապակցված կողմերից փոխառությունների պարտքային ռիսկն ընդունելի է, քանի որ 
դրանք ստացվել են Ընկերության բաժնետիրոջից: 

գ) Իրացվելիության ռիսկ 

Իրացվելիության ռիսկն այն ռիսկն է, որ Ընկերությունն ի վիճակի չի լինի մարել իր 
պարտավորվածությունները: 

Ընկերությունը վարում է իրացվելիության կառավարման քաղաքականություն՝ 
դրամարկղում և բանկային հաշիվներում պահելով բավարար միջոցներ, ինչպես նաև 
պահելով բարձր իրացվելիություն ունեցող ակտիվներ` գործառնական 
պարտավորությունները ժամանակին մարելու նպատակով:  

Հետևյալ աղյուսակում ներկայացված է Ընկերության ոչ ածանցյալ ֆինանսական 
պարտավորությունների գծով պայմանագրային մնացյալ մարման ժամկետները: Աղյուսակը 
պատրաստված է ֆինանսական պարտավորությունների չզեղչված դրամական միջոցների 
հոսքերի հիման վրա` հաշվի առնելով ամենավաղ ամսաթիվը, երբ Ընկերությունը ստիպված 
կլիներ մարել այդ պարտավորությունները: Աղյուսակը ներառում է տոկոսների և մայր 
գումարի գծով դրամական միջոցների հոսքերը: 

2023թ. 

Անտոկոս  

Գործիքներ 
հաստատուն 

տոկոսա-
դրույքով  Ընդամենը 

Միջին կշռված արդյունավետ 
տոկոսադրույք   9.22%   

Մինչև 6 ամիս 411,597  109,162  520,759 
6 ամսից մինչև 1 տարի 60  112,364  112,424 
1-5 տարի 21,740  2,305,815  2,327,555 
Ավելի քան 5 տարի -  990,335  990,335 
 433,397  3,517,677  3,951,074 

2022թ. Անտոկոս  Ընդամենը 

Միջին կշռված արդյունավետ տոկոսադրույք    
Մինչև 6 ամիս 140  140 
6 ամսից մինչև 1 տարի 60  60 
1-5 տարի 32,090  32,090 

 32,290  32,290 

Ընկերությունն իրացվելիության ռիսկի գնահատման և կառավարման ժամանակ հաշվի է 
առնում ֆինանսական ակտիվներից ակնկալվող դրամային հոսքերը, մասնավորապես` 
դրամական միջոցները: Ընկերության դրամական միջոցները էականորեն ցածր են 
անհրաժեշտ դրամական արտահոսքերից, սակայն Ընկերությունն ունի 50,000 հազար ԱՄՆ 
դոլարի վարկային գծի հասանելիություն, որի միջոցներով էլ նախատեսում է սպասարկել 
գործառնական պարտավորությունները: 

20 Իրական արժեքի չափում  
Ընկերությունը սկզբնական ճանաչումից հետո իրական արժեքով չափվող ակտիվները և 
պարտավորությունները դասակարգում է 1-ից մինչև 3-րդ մակարդակներում՝ հիմնվելով 
իրական արժեքի դիտարկելիության աստիճանի վրա: Այս երեք մակարդակները 
ներկայացված են ստորև. 

• 1-ին մակարդակ՝ իրական արժեքները ստացվում են նմանատիպ ակտիվների կամ 
պարտավորությունների ակտիվ շուկաներում գնանշվող գներից (չճշգրտված), 

• 2-րդ մակարդակ՝ իրական արժեքները ստացվում են 1-ին մակարդակում ներառված 
գնանշվող գներից տարբեր այլ ելակետային տվյալներից, որոնք ակտիվի կամ 
պարտավորության գծով դիտարկվում են կամ ուղղակիորեն (այսինքն՝ որպես գներ), 
կամ անուղղակիորեն (այսինքն՝ գների հիման վրա ստացվող), 

• 3-րդ մակարդակ՝ իրական արժեքները ստացվում են գնահատման հնարքների միջոցով, 
որոնք ներառում են ակտիվի կամ պարտավորության գծով ելակետային տվյալներ, 
որոնք հիմնված չեն դիտարկվող շուկայական տվյալների վրա (ոչ դիտարկելի 
ելակետային տվյալներ): 

20.1 Ֆինանսական գործիքների իրական արժեքի չափում 

Ամորտիզացված արժեքով չափվող ֆինանսական գործիքներ 

Ընկերության կրեդիտորական պարտքերը, դրամական միջոցները և դրանց համարժեքները 
իրացվելի են կամ կարճաժամկետ են, ուստի ենթադրվում է, որ հաշվեկշռային արժեքը մոտ է 
դրանց իրական արժեքին։ Երկարաժամկետ վարկերի և փոխառությունների հաշվեկշռային 
արժեքները համարվում են իրական արժեքի խելամիտ գնահատում: 

Իրական արժեքը որոշվում է` համապատասխան դրամական հոսքերը զեղչելով նմանատիպ 
գործիքների համար կիրառվող շուկայական տոկոսադրույքով: Այս դեպքում ամենազգալի 
փոփոխականը զեղչման տոկոսադրույքն է:  

Ընկերության ֆինանսկան գործիքները դասակարգվում են իրական արժեքի հիերարխիայի 2 
մակարդակում:  

21 Կապիտալի ռիսկի կառավարում  
Ընկերությունն իր կապիտալը կառավարում է այնպես, որպեսզի ապահովի իր անընդհատ 
գործելու հնարավորությունը և բաժնետերերին բավարար եկամուտ մատակարարի: 

Ընկերության կապիտալը կազմված է սեփական կապիտալից, որը ներառում է 
կանոնադրական կապիտալը, պահուստներն ու կուտակված շահույթը, ինչպես նաև 
փոխառու միջոցները, որոնք ներառում են փոխառությունները և վարկերը, որոնք 
բացահայտված են ծանոթագրություն 11- ում: 

Ղեկավարությունը գնահատում է Ընկերության կապիտալի պահանջները, որպեսզի 
ապահովի ընդհանուր ֆինանսավորման էֆեկտիվ կառուցվածք՝ խուսափելով չափազանց 
մեծ լծակավորումից (լեվերիջ): Հաշվի են առնվում Ընկերության վարկերի տարբեր դասերի 
ստորադասության մակարդակները: Ընկերությունը կառավարում է կապիտալի 
կառուցվածքը և դրանում ճշգրտումներ է կատարում՝ ելնելով տնտեսական պայմանների 
փոփոխություններից և համապատասխան ակտիվների հետ կապված ռիսկի բնույթից: 
Կապիտալի կառուցվածքը պահպանելու կամ ճշգրտելու նպատակով Ընկերությունը կարող 
է փոփոխել մասնակիցներին վճարվող շահաբաժնի գումարը, վերադարձնել կապիտալը 
մասնակիցներին, թողարկել նոր բաժնեմասեր կամ վաճառել ակտիվները՝ պարտքը 
նվազեցնելու համար: 

Ընկերությունը վերահսկում է կապիտալը՝ կիրառելով «զուտ պարտքի» և «ճշգրտված 
սեփական կապիտալի» հարաբերակցությունը. 

Հազար դրամ 2023թ. 
դեկտեմբերի 

31-ի 
դրությամբ  

2022թ. 
դեկտեմբերի 

31-ի 
դրությամբ 

Զուտ պարտք    
Վարկեր և փոխառություններ 2,464,258  20,387 
Հանած՝ ստորաս վարկ (15,469)  (20,387) 
Հանած՝ մնացորդներ բանկերում (316,707)  (17,934) 

 2,132,082  (17,934) 

Ճշգրտված սեփական կապիտալ    
Ընդհանուր սեփական կապիտալ 7,261,627  235 
Գումարած՝ ստորադաս վարկ 15,469  20,387 

 7,277,096  20,622 

Զուտ պարտքի և ճշգրտված սեփական կապիտալի 
հարաբերակցության գործակից 0.29  (0.87) 

22 Պարտավորվածություններ 

22.1 Կապիտալ ներդրումների գծով պարտավորվածություններ  
2023թ դեկտեմբերի 31-ի դրույամբ Ընկերությունը պայմանագրեր է կնքել մոտավորապես 
19,148,496 հազար դրամի (առանց ԱԱՀ)՝ կառուցվող գույքի կառուցման նպատակով: 
Ներդրված հողատարածքի հետ միասին կառուցապատման ընդհանուր արժեքն ըստ 
նախագծի պետք է կազմի մոտավորապես 50,000,000 հազար դրամ՝ առանց ԱԱՀ: 

23 Պայմանականություններ 

23.1 Ապահովագրություն 
Հայաստանում ապահովագրական համակարգը զարգացման փուլում է, և ապահովագրու-
թյան շատ տեսակներ, որոնք լայնորեն տարածված են մյուս երկրներում, Հայաստանում դեռ 
չեն կիրառվում: Ընկերությունը չունի ամբողջական ապահովագրական ծածկույթ իր 
ակտիվների և գործունեության ընդհատման համար, չունի նաև Ընկերության գույքի կամ 
գործառնությունների հետ կապված պատահարների հետևանքով գույքին կամ շրջակա 
միջավայրին հասցված վնասի գծով երրորդ կողմի նկատմամբ  պարտավորությունների 
ապահովագրություն: Քանի դեռ Ընկերությունը համապատասխան ձևով ապահովագրված 
չէ, գոյություն ունի ռիսկ, որ որոշակի ակտիվների կորուստը կամ ոչնչացումը կարող է 
անբարենպաստ նյութական ազդեցություն ունենալ Ընկերության գործունեության և 
ֆինանսական վիճակի վրա:  

23.2 Հարկեր 
Հայաստանի Հանրապետության հարկային օրենսդրությունը հաճախակի ենթարկվում է 
փոփոխությունների, ինչը որոշ դեպքերում մեկնաբանությունների կարիք է առաջացնում: 
Հաճախ տարբեր հարկային և իրավասու մարմիններ տարբեր մեկնաբանություններ ունեն: 
Հարկերը հարկային մարմինների կողմից ենթակա են վերանայման և ուսումնասիրության: 
Հարկային մարմիններն օրենքով լիազորված են տուգանքներ և տույժեր առաջադրել: 

Ղեկավարությունը համոզված է, որ հարկային պարտավորությունների գծով կատարել է 
համապատասխան հատկացումներ հարկային օրենսդրության իրենց մեկնաբանության 
հիման վրա, այնուամենայնիվ, հարկային մարմինների մեկնաբանությունները կարող են 
տարբերվել:   

23.3 Շրջակա միջավայրի հետ կապված խնդիրներ  
Ղեկավարութունը համոզված է, որ Ընկերությունը բավարարում է շրջակա միջավայրի հետ 
կապված Կառավարության պահանջները և վստահ է, որ Ընկերությունը շրջակա միջավայրի 
հետ կապված ընթացիկ էական պարտավորություններ չունի: Այնուամենայնիվ, 
Հայաստանում շրջակա միջավայրի վերաբերյալ օրենսդրությունը զարգացման փուլում է, և 
դրա հավանական փոփոխություններն ու օրենսդրության մեկնաբանություններն 
ապագայում կարող են էական պարտավորություններ առաջացնել: 

24 Կապակցված կողմեր  
Ընկերության կապակցված կողմերը ներառում են ընդհանուր վերահսկողության տակ 
գտնվող ընկերությունները, հիմնադիրները և  հիմնական ղեկավար անձնակազմը:  

24.1 Վերահսկողություն 
Ընկերությունը վերահսկվում է Արմեն Տեր-Տաճատյանի կողմից, որին պատկանում է 
Ընկերության բաժնեմասերի 91.039%: Ընկերության վերահսկող մարմինն է հանդիսանում 
մասնակիցների ընդհանուր ժողովը:  

24.2 Գործարքներ կապակցված կողմերի հետ 
Հաշվետու տարիների ընթացքում Ընկերության և իր կապակցված կողմերի միջև 
իրականացվել են հետևյալ գործարքները, և հաշվետու ամսաթվերի դրությամբ մնացորդները 
հետևյալն են:  

Հազար դրամ 
 
 
Գործարքներ 

 

2023թ. 
դեկտեմբերի 

31-ին 
ավարտված 

տարի  

2022թ. 
դեկտեմբերի 

31-ին 
ավարտված 

տարի  

2021թ. 
դեկտեմբեր

ի 31-ին 
ավարտված 

տարի 

 2020թ. 
դեկտեմբեր

ի 31-ին 
ավարտված 

տարի 

         
Ընդհանուր վերահսկողության տակ գտնվող ընկերություններ     

Կառավարման 
ծառայություններ    237,200  -  - 

 
- 

         
Բաժնետեր/հիմնական ղեկավար անձնակազմ      

Փոխառություններից 
մուտքեր   137,890  32,090  - 

 
- 

Փոխառությունների մարում  139,715  -  -  - 
Տրամադրված վարկեր   -  5,125  -  - 
Փոխառության փոխմարում   8,525  -  -  - 
Աշխատավարձի գծով 
ծախսեր  2,530  152  - 

 
- 

 

Հազար դրամ 
 
Մնացորդներ  

2023թ. 
դեկտեմբերի 

31-ի 
դրությամբ  

2022թ. 
դեկտեմբերի 

31-ի 
դրությամբ  

2021թ. 
դեկտեմբեր

ի 31-ի 
դրությամբ 

 2020թ. 
դեկտեմբեր

ի 31-ի 
դրությամբ 

         
Ընդհանուր վերահսկողության տակ գտնվող ընկերություններ     

Առևտրային կրեդիտորական 
պարտքեր    60,140  -  - 

 
- 

         
Բաժնետեր/հիմնական ղեկավար անձնակազմ      

Ստացված 
փոխառություններ  

15,469 
 

20,387 
 - 

 
- 

Տրամադրված 
փոխառություններ   -  8,185  2,995 

 
3,400 

